
CD – chant au tour 2014
� RTR Radiotelevisiun Svizra Ruman
tscha preschenta il nov disc cumpact
«chant au tour 2014» che cumpara ils
18 da december 2014 cun 14 chanzuns
registradas a chaschun dals concerts
e trais producziuns da studio. Entaifer
la turnea «chant au tour 2014» han set
chantauturAs rumantschAs integrà ele
ments da divers geners da musica en lur
chanzuns. Uschia han Ursina, Tartaru-
ga, Pascal Gamboni, Mario Pacchioli, Bi-
bi Vaplan, Cha da Fö ed Astrid Alexan-
dre dà concerts cun musicists da musica
populara, cun musicists or dal jazz e per

finir cun musicists cun furmaziun clas
sica.

Quests concerts ha RTR registrà ed
emess, e sco finiziun da la turnea vegni
uss edì in disc cumpact. Sin quest disc
chattan amaturs da musica 14 registra
ziuns «live» – tranter quellas era chan
zuns novas anc mai udidas e registradas.
Sco bonus cuntegn il disc sper las regi
straziuns fatgas als concerts era las trais
chanzuns da promoziun da la turnea:
«steilas els egls» (Pascal Gamboni ed Ur
sina cun ils musicists da musica popula
ra), «ella ei» (Tartaruga e Cha da fö cun

ils jazzers) e «l’epoca» (Mario Pacchioli
ed Astrid Alexandre cun ils musicists da
musica classica).

Il disc «chant au tour 2014» che cum
para ils 18 da december 2014 è ina bella 
retrospectiva dals concerts e da las colla
vuraziuns unicas naschidas entras quest 
project. 

Sper quai è el er ina perditga dal fatg 
che la scena da musica rumantscha è pli 
activa e creativa che mai e che divers stils 
da musica pon ir bain a prà in cun l’au
ter e ch’els èn schizunt buns da sa cum
plettar!

Las chantauturas ed ils chantauturs da la turnea. MAD

� BERNA

Inaugurà la «Chasa da las religiuns»
(anr) Dumengia passada è la „Chasa da
las religiuns“ vegnida inaugurada ed 
averta a Berna. L’interess saja stà
grond. En il center da l’edifizi stattan ils 
locals sacrals a disposiziun per discurs, 
cultura e sentupadas. La contrucziun ha 
durà pli che dus onns. Custà ha l’entir 
cumplex  passa 11 milliuns. La Chasa è 
vegnida finanziada da privats, fundazi
uns, da la vischnanca burgaisa e cun emp

rests da plaivs. Il chantun da Berna ha dà 
pli che 2 milliuns. En la „Chasa da las re
ligiuns“ han cristians, muslims, hindus, 
buddists ed alevits mintgamai endrizzà 
lur local (spazi) sacral. 

Per che las cuminanzas da las diversas 
religiuns possian s’entupar vegnan la cha
plutta cristiana, la moschea muslima ed 
ils tempel e centers dils hinduists, bud
dists ed alevits colliads tras  l’uschenum

nà lieu per il dialog. L’uniun purtadra 
cumpiglia 8 religiunns. Ultra da las gia 
numnadas èsi era il gidieus, bahais e 
sikhs. 

Els han dentant renunzià ad in agen 
local sacral. La chaplutta cristiana partan 
8 communitads religiusas. – Ins spera fitg 
che las 8 religiuns na possian be sulet dia
logisar en lur Chasa a Berna, mabain era 
mussar cunvivenza sut in tetg.

La chasas da las religiuns a Berna. MAD

� OPINIUNS

Betg laschai enganar da maletgs d’animals

En questa gasetta vegnan regularmain 
publitgads inserats da l’uniun per l’aboli
ziun dals experiments cun animals. Sti
madas dunnas e preziads signurs, na la
schai Vus betg engianar da maletgs ed an
ecdotas che s’adressan al nivel emoziunal 
e dals arguments pseudoscientifics d’in 
«expert». La mira da mintga sciezià (se
rius) è da gidar l’umanitad. Igl è cumplet
tamain cler che ins obtegna a la retscher
tga, per exempel al svilup d’in nov medi
cament, betg mo cuntinuadamain pro
gress, ins sto er quintar cun repercus
siuns. Exactamain per questa raschun fan 
ins experiments cun animals, per enco

nuscher ed eliminar uschè blers effects se
cundars u fauss sco pussaivel, avant ch’il 
medicament vegn insumma en fasa da 
test cun umans. Natiralmain dat i tscher
tas differenzas tranter models animalics 
ed l’uman, ma Anderegg taschenta sa
pientivamain ch’i dat absolutamain fitg 
bleras accordanzas che pon esser utilisa
das intenziunadamain. L’inserat lamenta 
sur ils numerus morts, per quels sajan re
sponsabels insaco experiments cun ani
mals; reflectai però ina giada, quant blers 
morts davi sch’ils medicaments avant 
l’admissiun na vegnivan betg testads etc.

Marco Weber, Tuttwilr

